
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
সংক্ষিপ্ত জীবনী ।
১৮৬০ খ্ৰীষ্টাব্দে কলিকাতা চোরবাগানস্থ অধুনাবিলুপ্ত শ্ৰীনাথ রায়ের গলিতে এক সুবর্ণবণিকৃ-পরিবারে অক্ষয়কুমারের জন্ম হয় । তঁহার পিতার নাম—কালীচরণ বড়াল ; আদি নিবাস-চন্দননগর ।
অক্ষয়কুমার হেয়ার স্কুলে শিক্ষালাভ করেন। তাহার বিদ্যালয়ের শিক্ষা অধিক দূর অগ্রসর হইতে পারে নাই সত্য, কিন্তু পাঠাকুরাগ চিরদিনই অক্ষুণ্ণ ছিল । পঠদ্দশায় তিনি কবি বিহারিলাল চক্ৰবৰ্ত্তীর প্রতি অনুরক্ত হন । এই সময়ে রবীন্দ্রনাথ ঠাকুর, প্রিয়নাথ সেন, অক্ষয় চৌধুরী প্রভৃতির সহিত তিনিও কাব্যরসাস্বাদ মানসে কবি বিহারিলালের নিকট যাতায়াত করিতেন । রবীন্দ্রনাথের দ্যায় অক্ষয়কুমারও বিহারিলালের কাব্য-শিষ্য ছিলেন ।
অল্প বয়স হইতেই অক্ষয়কুমার কবিতা-রচনায় হস্তক্ষেপ করেন । ১২৮৯ সালের অগ্রহায়ণ-সংখ্যা বঙ্গদর্শনে’ (সঞ্জীবচন্দ্র-সম্পাদিত ) প্রকাশিত “রজনীর মৃত্যু” নামে সুদীর্ঘ কবিতাটিই বোধ হয় তাহার প্রথম মুদ্রিত রচনা । পর-বৎসরে প্রকাশিত র্তাহার প্রথম কাব্যগ্রন্থ– প্রদীপে এই কবিতাটি স্থান লাভ করিয়াছে। অক্ষয়কুমারের রচিত বহু কবিতা ‘বীণা’ (রাজকৃষ্ণ রায়-সম্পাদিত), ‘কল্পনা’, ‘বিভা’, ‘কর্ণধার', ‘ভারতী’, ‘নব্যভারত’, ‘জন্মভূমি', ‘সাহিত্য’, ‘প্রদীপ’, ‘জাহ্নবী’, ‘বাণী’, ‘অর্চনা’, ‘আৰ্য্যাবৰ্ত্ত প্রভৃতি মাসিক পত্রে প্রকাশিত হইয়াছে । তাহার সৰ্ব্বশেষ রচনা—“স্বজাতি সম্ভাষণ” চুচুড়ায় অনুষ্ঠিত “বঙ্গীয় সুবর্ণবণিক সন্মিলনী’তে পঠিত ও ‘সুবর্ণবণিক্ সমাচারে (মাঘ ১৩২৫) প্রকাশিত श्प्ल !

		 এই পাতা শেষ সম্পাদিত হয়েছে ১৮:১৪টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

